
 
 
 
 
 

 
FÓGRA SUÍMH 

 

AN tACHT UM PLEANÁIL AGUS FORBAIRT 2000 (arna leasú) 
NA RIALACHÁIN UM PLEANÁIL AGUS FORBAIRT 2001 (arna leasú) AIRTEAGAL 81 

FÓGRA DE BHUN AIRTEAGAL 81, CUID 8 DE NA RIALACHÁIN THUAS, MAIDIR LE FORBAIRT ATÁ BEARTAITHE AG COMHAIRLE CONTAE DHÚN NA 

NGALL 

OIBREACHA FEABHSÚCHÁIN AR AN CHARRCHLÓS AGUS AR AN ARDÁN AMHAIRC AG AILTE SHLIABH LIAG 
 

TABHAIR FAOI DEARA go bhfuil sé de rún ag Comhairle Contae Dhún na nGall na hoibreacha seo a leanas a dhéanamh i mbaile fearainn Na Ceapaí, 

atá suite i gCeantar Bardasach Dhún na nGall, mar atá leagtha amach sa sceideal thíos.  

SCEIDEAL NA HOIBRE ATÁ BEARTAITHE 

Cur Síos agus Méid na hOibre  

Tá sé de rún ag Comhairle Contae Dhún na nGall feabhas a chur ar Ardán Amhairc Shliabh Liag agus atheagar a chur ar an Chlarrchlós Uachtair i mbaile 
fearainn na Ceapaí i gCeantar Bardasach Dhún na nGall.  

Seo a leanas na hoibreacha a bheas i gceist san fhorbairt atá beartaithe: 

1. An t-ardán amhairc adhmaid (45m2) atá suite ann faoi láthair a bhaint anuas 
2. Ardán amhairc crochta úr a chur ann, agus é ina luí ar dhúshraith a bhfuil pílí fúithi 
3. Ráille láimhe ar chur ar an ardán amhairc úr 
4. An cosán atá ann faoi láthair ón charrchlós go dtí an t-ardán amhairc úr a leathnú 
5. Atheagar a chur ar na háiseanna páirceála atá ann faoi láthair taobh le príomhbhóthar áitiúil an L-1045-2, agus an méid seo a leanas san áireamh: 

• Áiseanna sainithe páirceála agus tiontaithe a chruthú le haghaidh busanna, carranna, gluaisrothar agus rothar 

• Limistéar sainithe fá choinne suas le 4 láthair chorrthrádála  

• Foscadán beag fá choinne cuairteoirí 

• Na hoibreacha cúntacha gaolmhara ar fad amhail dromchla úr agus línte marcála, sconsa a sheasfadh i gcoinne beostoic, comharthaíocht 
a chur in airde agus binsí picnice a chur ann 

• Titeann an fhorbairt atá beartaithe thíos faoin tairseach le haghaidh Measúnacht Tionchair Timpeallachta (MTT) de réir Airteagal 92 de na 
Rialacháin agus is é tuairim na Comhairle, i bhfianaise Tuairisce Scagthástála MTT maidir le nádúr, suíomh agus méid na forbartha beartaithe 
de réir Airteagal 120 (1)(b)(i) díobh sin, nach bhfuil aon dóchúlacht réadúil ann go mbeidh aon tionchar suntasach ar an timpeallacht de bharr 
na forbartha beartaithe agus nach bhfuil gá le MTT. Beidh cóip den Tuairisc Scagthástála MTT agus a conclúid ar fáil lena scrúdú nó lena 
ceannach i gcomhar leis na pleananna agus leis na sonraíochtaí.  

Ach mar sin féin, má shíleann aon duine gur dócha go mbeidh tionchar suntasach ag an fhorbairt bheartaithe a bheas á cur i gcrích ag an Chomhairle 
ar an timpeallacht, is féidir leis an duine sin, ag am ar bith laistigh de 4 seachtaine ag toiseacht ar dháta foilsithe an fhógra seo, iarratas a dhéanamh 
faoi Airteagal 120(3)(b) de na Rialacháin chuig An Choimisiún Pleanála (64 Sráid Mhaoilbhríde, Rotunda, Baile Átha Cliath, D01 V902) le haghaidh 
cinneadh scagthástála maidir le cé acu ar dócha go mbeadh a leithéid de thionchar ag an fhorbairt nó nach mbeadh. 

• Le cinneadh a dhéanamh maidir le cé acu a bhí, nó nach raibh, gá le Measúnacht Chuí (MC) don fhorbairt bheartaithe rinne an Chomhairle 
Tuairisc Scagthástála ina leith sin de réir Airteagal 250(1) de na Rialacháin agus rinne sí cinneadh, i bhfianaise an eolais eolaíochta is fearr a bhí 
ann nach dócha go mbeadh tionchar suntasach ag an fhorbairt – bíodh sin léi féin go haonarach nó i gcomhar le pleananna nó tionscadail eile 
–  ar shuíomh Eorpach i bhfianaise chuspóirí caomhnaithe an tsuímh agus nach raibh gá le MC. Beidh cóip den Tuairisc Scagthástála um 
Mheasúnacht Chuí, a n-áireofar inti na príomhchúiseanna agus na príomhphointí machnaimh ar ar bunaíodh an cinneadh, ar fáil lena scrúdú 
nó lena ceannach i gcomhar leis na pleananna agus na sonraíochtaí.  

Ach mar sin féin, má shíleann aon duine gur dócha go mbeadh tionchar suntasach ag an fhorbairt bheartaithe a bheas á cur i gcrích ag an Chomhairle 
ar Shuíomh Eorpach, is féidir leis an duine sin iarratas a dhéanamh chuig An Choimisiún Pleanála (64 Sráid Mhaoilbhríde, Rotunda, Baile Átha Cliath, 
D01 V902) faoi Airteagal 250(3)(b) de na Rialacháin le haghaidh cinneadh maidir le cé acu ar dócha go mbeadh a leithéid de thionchar suntasach ag an 
fhorbairt, agus déanfaidh an Bord cinneadh ar an chás chomh luath agus is féidir.   Chun go ndéanfadh an Coimisiún a mhachnamh ar a leithéid 
d’iarratas, is gá go dtabharfaí na cúiseanna ar thángthas ar an tuairim gur dócha go mbeadh tionchar suntasach ag an fhorbairt ar Shuíomh Eorpach. 

Beidh na pleananna agus na sonraíochtaí don fhorbairt bheartaithe seo ar fáil lena scrúdú (nó lena gceannach ar chostas nach mó ná an costas 

réasúnta a bheadh ar chóip a dhéanamh) sna hionaid seo a leanas: 

• Comhairle Contae Dhún na nGall, Teach an Chontae, An Chearnóg, Leifear, F93 Y622 

• Ionad Seirbhísí Poiblí Bhaile Dhún na nGall, Droim Lonachair, Co. Dhún na nGall, F94 DK6C 

• Eispéireas Ailte agus Ionad Cuairteoirí Shliabh Liag, Bóthar Bhun Glas, Leirg an Dachtáin, Teileann, Co. Dhún na nGall, F94 W8KC 

Beidh na Pleananna agus na sonraíochtaí don fhorbairt bheartaithe seo ar fáil lena scrúdú nó lena n-íoslódáil fosta ar 

https://consult.donegal.ie/en/browse. Beidh na pleananna agus na sonraíochtaí ar fáil lena scrúdú ón Aoine 13 Feabhra 2026 go dtí An Aoine 13 

Márta 2026.  

 

Is féidir aighneachtaí agus breathnóireachtaí maidir leis an fhorbairt atá beartaithe, ag plé le pleanáil agus forbairt chuí an cheantair ina bhfuil an 

fhorbairt suite, a dhéanamh i scríbhinn chuig Oifig Rúnaíochta an Chontae, Comhairle Contae Dhún na nGall, Leifear, Co. Dhún na nGall nó tríd an 

chnaipe “DÉAN AIGHNEACHT” ar leathanach sonrach an tionscadail ar  https://consult.donegal.ie/en/browse roimh 4.30pm Dé hAoine 27 Márta 

2026.   

Marcáil tosach chlúdach na litreach le hainm an tionscadail mar atá luaite sa sceideal thuas.  

 

Sínithe: Eamonn Brown, Stiúrthóir Seirbhíse Gníomhach Pleanáil, Pobail agus Cultúir, Comhairle Contae Dhún na nGall, Teach an Chontae, Leifear. 

